
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

POTENSI EKO PELANCONGAN DI SEGAMAT

Mohd Hakimi Harman

Konsep eko-pelancongan (eco-tourism) sudah tidak asing bagi pelancong
tempatan mahupun antrabangsa. Konsep seperti eco-Resort, pusat
perkhemahan dan terkini, Glamping semakin mendapat sambutan di kalangan
pelancong terutamanya rakyat Malaysia. Di Malaysia, Johor adalah salah satu
negeri yang kaya dengan budaya dan sumber alam. Salah satu daerah yang
mempunyai potensi besar dalam eko-pelancongan ialah Segamat. Terletak di
utara negeri Johor, Segamat terkenal sebagai daerah pertanian yang subur,
terutamanya penanaman durian. Tibanya musim durian, Segamat menjadi pusat
tumpuan peraih, peniaga dan pencinta durian. Walau bagai mana pun populariti
Segamat sebagai salah satu syurga durian tidak banyak membantu menarik

pelancong dari luar Segamat

Tidak dinafikan, Segamat mempunyai khazanah alam semula jadi dan warisan
yang boleh menajadi daya tarikan. Antaranya adalah Air Terjun Sungai Bantang
di Bekok yang kaya dengan biodiversiti. Namun begitu, atas faktor lokasi yang
berada agak jauh dari laluan utama serta berada berdekatan dengan pusat
pelancongan popular seperti Melaka, Gunung Ledang di Tangkak,
mengurangkan potensi kemasukan pelancong ke Segamat. Bagi membantu |

menarik lebih ramai pelancong ke Segamat, konsep eko-pelancongan boleh

I dilaksanakan. Dengan ladang buah-buahan yang banyak terutamnya durian,
segamat berpotensi untuk menajadi salah satu pusat eko-pelancongan utama di

Malaysia.

Antara penambahbaikan yang boleh menjadikan Segamat sebagai pusat eko-

pelancongan adalah seperti:

i.Pengusaha ladang boleh bekerjasama dengan pemaju rumah inap (homestay)
untuk membina rumah inap di dalam kawasan ladang.

ii. Pengusaha ladang boleh menawarkan perkhidmatan memetik dan merasa buah
segar.

iii.Penglibatan komuniti tempatan dalam mempromosikan budaya dan  makanan
tempatan melalui kerjasama dengan pihak pengusaha ladang.

iv.Promosi perlu dilaksanakan dengan lebih giat.

v.Penambahbaikan infrasturktur seperti kemudahan awam, jalan raya dan sistem

pengurusan sisa.

Bagi memastikan perancangan ini dapat dicapai, kerjasama pelbagai pihak
amat diperlukan. Komuniti setempat, pihak berkuasa tempatan, agensi kerajaan,
pengusaha rumah inap, pengusaha pelancongan dan juga pengusaha ladang
perlu berganding bahu dalam menaikkan Segamat sebagai salah satu pusat eko-
pelancongan. Sekiranya tercapai, ini bukan sahaja dapat meransang ekonomi
setempat, malah menaikkan nama Segamat. Segamat sebenarnya sudah
mempunyai segala yang diperlukan untuk menjadi pusat eko-pelancongan, yang

diperlukan adalah usaha bersepadu untuk merealisasikannya.




